
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____»  2016 թվականի    N____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի  ԹԻՎ 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 Հայաստանի  Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» N 303-Ն որոշման հավելվածում  կատարել հետևյալ փոփոխությունները.
1) 6-րդ կետի 4-րդ սյունակում «2015թ. չորրորդ եռամսյակ» բառերը փոխարինել «2016թ. երկրորդ եռամսյակ» բառերով.
2) 33-րդ կետի 4-րդ սյունակում «2015թ.չորրորդ եռամսյակ» բառերը փոխարինել «2016թ. երկրորդ եռամսյակ» բառերով.
3) [bookmark: _GoBack]40-րդ կետի 4-րդ սյունակում «2015թ. չորրորդ եռամսյակ» բառերը փոխարինել «2016թ. երրորդ եռամսյակ» բառերով.
4) 106-րդ կետի 4-րդ սյունակում «2015թ. երկրորդ եռամսյակ» բառերը փոխարինել  «2016թ. երրորդ եռամսյակ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի ԹԻՎ 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Ընթացիկ իրավիճակը, առկա խնդիրները
 	Հայաստանի Հանրապետության կառավարության կողմից 2014 թվականի փետրվարի 27-ին ընդունված «Մարդու իրավունքների պաշտպանության ազգային  ռազմավարությունից  բխող միջոցառումների  ծրագիրը հաստատելու մասին» թիվ 303-Ն որոշմամբ նախատեսված միջոցառումների կատարման ընթացքում, պայմանավորված իրականացվող հետազոտությունների  ծավալներով, ինչպես նաև այլ պետական ծրագրերի գործարկման անհրաժեշտությամբ, անհնարին է դարձել ծրագրով նախատեսված որոշ միջոցառումների կատարումը ծրագրով նախատեսված ժամկետներում:  
	Միաժամանակ, հիմք ընդունելով 2015 թվականի դեկտեմբերի 6-ի սահմանադրական փոփոխությունները, անհրաժեշտություն է առաջացել համապատասխանեցնել առկա իրավակարգավորումները գործող Սահմանադրությանը: Բացի այդ,  որոշ միջոցառումների կատարումն ուղղակիորեն փոխկապակցված է 2015 թվականի ՀՀ Սահմանադրության խմբագրությամբ նախատեսված օրենքների ընդունմամբ և չեն կարող իրականացվել այլ միջոցառումների շրջանակներում:
Առաջարկվող լուծումները
Հաշվի առնելով վերոգրյալը՝ առաջարկվում է փոփոխություններ կատարել «Մարդու իրավունքների պաշտպանության ազգային ռազմավարությունից բխող միջոցառումների ծրագիրը հաստատելու մասին» Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման հավելվածի մի շարք կետերում: Այսպես.
	1. 6-րդ կետում առաջարկվող փոփոխության անհրաժեշտությունը պայմանավորված է նրանով, որ խնդրի համապարփակ իրավական կարգավորման ապահովման նպատակով անհրաժեշտ է իրականացնել համապատասխան քննարկումներ շահագրգիռ մարմինների ներկայացուցիչների, մասնագետների հետ և դրա արդյունքներով մշակել համապատասխան իրավական ակտի նախագիծ: 
	2. 33-րդ կետի առնչությամբ հարկ է նշել, որ 2015 թվականի դեկտեմբերի 21-ին Հայաստանի Հանրապետության Ազգային ժողովն ընդունել է «Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքը, որով եվրոպական չափանիշներին համապատասխանող կարգավորումներ սահմանելով ընդլայնվում է քաղաքացիների հնարավորությունները պահանջելու վնասների նյութական կամ գումարային հատուցում բոլոր այն դեպքերում, երբ պետական կամ տեղական ինքնակառավարման որևէ մարմնի կամ պաշտոնատար անձի կողմից նրանց իրավունքների խախտմամբ պատճառվել է ոչ նյութական կամ, այլ կերպ ասած, բարոյական վնաս: Ինչ վերաբերում է ռեաբիլիտացիայի օրենսդրական կարգավորմանը, ապա խնդիրը նախատեսվում է կարգավորել սոցիալ- հոգեբանական այլ ծրագրերի իրականացման համատեքստում: 
4. 40-րդ կետի 4-րդ սյունակում նախատեսվող փոփոխությունը պայմանավորված է այն հանգամանքով, որ 2015 թվականի դեկտեմբերի 11-ին ՀՀ և ԵՄ միջև ստորագրվել է «Աջակցություն մարդու իրավունքների պաշտպանությանը» ֆինանսավորման համաձայնագիրը, որն ի թիվս այլ միջոցառումների նախատեսում է ընտանեկան բռնության վերաբերյալ օրենսդրության ընդունում: Միջազգային և եվրոպական չափանիշների, ինչպես նաև միջազգային լավագույն փորձին համապատասխան միասնական օրենքի նախագծի մշակում, ինչն էլ նախատեսվում է իրականացնել վերը հիշատակաված համաձայնագրով նախատեսված միջոցառումների շրջանականերում:
5. 106-րդ կետում առաջարկվող փոփոխությունը  պայմանավորված է նրանով, որ ներկայումս քննարկման փուլում է գտնվում Վարչական իրավախախտումների վերաբերյալ Հայաuտանի Հանրապետության նոր oրենuգրքի նախագիծը, որի շրջանակներում անդրադարձ է կատարվում ֆիզիկական և իրավաբանական անձանց վարչական պատասխանատվության ինստիտուտին:


Ակնկալվող արդյունքը
	«Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում կապահովվի Հայաստանի Հանրապետության Նախագահի «Մարդու իրավունքների պաշտպանության ազգային ռազմավարությունը հաստատելու մասին» 2012 թվականի հոկտեմբերի 29-ի թիվ ՆԿ-159-Ն կարգադրության պահանջների կատարումը:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի ԹԻՎ 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

	«Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի ԹԻՎ 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

	«Հայաստանի Հանրապետության կառավարության 2014 թվականի փետրվարի 27-ի թիվ 303-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:




	

	1



image1.jpeg




